
Kujataata Kommuneani kangerlunni savaateqarfeqarfigineqartuni nattoralinnik kisitsisoqar-

nissaannik kisitsinermilu susassaqartut akuutinneqarnissaannik Naalakkersuisut peqqune-

qarnissaannik  Inatsisartut aalajangiiffigisassaattut siunnersuut. 

(Inatsisartunut ilaasortaq Mariane Paviasen, Inuit Ataqatigiit) 

 

Siullermik Kujataata Kommuneani kangerlunni savaateqarfigineqartuni nattoralinnik kisitsisoqar-

nissaannik siunnersuuteqartoq Mariane Paviasen, Inuit Ataqatigiit siunnersuuteqarninnut qujanaq, 

imatullu naatsumik Atassummiit oqaaseqarfigissavarput. 

 

Siunnersuuteqartoq ilumoorpoq 1973-miilli Nattorallit Nunatsinni eqqisisimatitaalernikuummata, 

mannalu tikillugu ukiuni 49 missaani eqqissisimatitsineq atuulluni. Savaatilinnilumi Nattorallit 

amerlavallaalersimanerat savaaqqanillu ilanngartuinerujussuat tusaamavarput. 

 

Timmiarsuaq kusanaqisoq Nattoralik Nunatsinni ikiliartuinnarsimaneranik nungutaasinnaaneralu 

aarlerigineqarluni taaneqareersutuut ukiorpassuit eqqissisimatitaavoq, massakkullu qularutissaann-

gitsumik Nunatsinni Nattorallit amerleriangaatsiarsimapput. 

 

Taamaattumik pingaartumik kujataani kisitseqqittoqarsinnaaneranik isumaq siunnersuuteqartumiit 

tunngaviatigut taperserlugu, suliap aappassaaneerneqartigani ataatsimiititaliamut susassaqartumut 

ingerlaqqaarnissaa Atassummiit inasutigaarput. 

 

Qujanaq. 

 

    

 

   



  


